
O*‘SMIRLIK DAVRINING MUHIM PSIXOLOGIK JIHATLARI

Utepbergenov Nazligul Batirbaevna
Qoragqalpog ‘iston Respublikasi Shumanay
tumani 1-sonli maktab psixologi

ANNOTATSIYA

Ushbu maqolada o ‘smirlik davrining muhim psixologik jihatlari, mazkur davrda
shaxs rivojida yuz beradigan ichki va tashqi o ‘zgarishlar, emotsional holatlarning
begarorligi, o z-ozini anglash jarayoni hamda ijtimoiy munosabatlarning
shakllanishi tahlil qilinadi. O ‘smirlik davri inson hayotidagi eng murakkab va
mas 'uliyatli bosqichlardan biri bo ‘lib, bu davrda psixologik yondashuvlarning to ‘g ri
tashkil etilishi sog ‘lom shaxs kamolotida muhim ahamiyat kasb etadi. Maqgolada
o ‘smirlarning xulg-atvori, mustaqillikka intilishi, tengdoshlar ta’siri va kattalar bilan
munosabatlarida uchraydigan psixologik muammolar ilmiy-nazariy jihatdan
yoritilgan.

Kalit so‘zlar: o ‘smirlik davri, psixologik rivojlanish, shaxs shakllanishi,
emotsional holat, ijtimoiy munosabatlar, o ‘z-o ‘zini anglash.

KIRISH

O‘smirlik davri inson hayotida bolalikdan kattalikka o‘tish bosqichi bo‘lib,
taxminan 11-16 yosh oralig‘ini gamrab oladi. Bu davr organizmda jismoniy, fiziologik
va psixologik o‘zgarishlar jadal kechishi bilan ajralib turadi. Aynigsa, psixologik
jihatdan o‘smir shaxsining shakllanishi, dunyoqgarashi, o‘ziga va atrofdagilarga
bo‘lgan munosabatining o°zgarishi bilan xarakterlanadi. O‘smir o°zini mustaqil shaxs
sifatida his qila boshlaydi, oz fikri va qarashlarini himoya qilishga intiladi.

Mazkur davrda emotsional holatlarning begarorligi  muhim psixologik
jihatlardan biri hisoblanadi. O‘smirlar tez-tez kayfiyat almashishi, keskin his-
tuyg‘ular, asabiylik yoki haddan tashgari quvonch holatlarini boshdan kechiradilar. Bu
holatlar asosan gormonal o°zgarishlar, ijtimoiy bosim va ichki ziddiyatlar bilan bog‘liq
bo‘ladi. O‘smirning o‘zini tushunishga bo‘lgan ehtiyoji kuchayib, “Men kimman?”,
“Jamiyatda mening o‘rnim qanday?” kabi savollar uning psixikasida muhim o‘rin

egallaydi.

O‘smirlik davrida tengdoshlar bilan munosabatlar alohida ahamiyat kasb etadi.
O‘smir ko‘pincha o‘zini baholashda do‘stlari fikriga tayanadi, jamoaga moslashishga
harakat qiladi. Ba’zan bu holat ijobiy ijtimoiy ko‘nikmalarni shakllantirsa, ayrim
hollarda salbiy ta’sirlarga ham olib kelishi mumkin. Shu sababli kattalar tomonidan

o‘smirning muloqot doirasini nazorat qilish emas, balki to‘g‘ri yo‘naltirish muhim
hisoblanadi.

Kattalar, xususan ota-ona va o‘qituvchilar bilan munosabatlarda ziddiyatlar
yuzaga kelishi ham o‘smirlik davriga xos holatdir. O‘smir mustaqillikka intilar ekan,
kattalarning talab va cheklovlarini ba’zan garshilik bilan gabul qiladi. Bunday
vaziyatlarda psixologik yondashuv, sabr-togat va tushunish muhim ahamiyatga ega.
O‘smirning fikrini eshitish, uning shaxs sifatida hurmat qilinishi ijobiy psixologik
muhitni shakllantiradi.Maktabda o‘quvchining barqaror mavqei shakllangan bo’ladi,
aynigsa qulay bo’lmagan mavqe o‘smirlik davriga o‘tishda ham saqglanib qoladi.
Boshlang‘ich sinf davrida bilim, malaka va ko‘nikmalarning yetishmasligi tufayli hal
qilinmagan qiyinchiliklar o‘smirlik davriga o‘tishda yanada chuqurlashadi. Bola hal
qilishi zarur bo’lmagan, muammolar, topshiriglarga duch keladi. (O’zini tekshirish va
boshqalar bilan solishtirish, har xil o‘qituvchilarning talablariga, ta’limning yangi
sharoitlariga moslashish). Shunday qilib, rivojlanishning ijtimoiy vaziyatini gayta
qurishda turli topshiriglarni bajarishning asosiy sharti sifatida o‘z xislatlari va
ko‘nikmalariga, “o‘ziga yo‘nalganlik” vujudga keladi. Bolalar xarakterida kattalikka
intilish kuzatiladi. Tengdoshlari bilan muloqot shaxsiy rivojlanishning ko‘p jihatlarini
belgilay boshlaydi.

O‘smirlik 10-11 yoshlardan 14-15 yoshlargacha bo‘lgan davrni tashkil etadi.
Hozirgi o‘smirlar o‘tmishdoshlariga nisbatan jismoniy, aqliy va siyosiy jihatdan
birmuncha ustunlikka ega. Ularda jinsiy yetilish, ijtimoiylashuv jarayoni, psixik o‘sish
oldinrog namoyon bo‘lmoqda. Aksariyat o‘quvchilarda o‘smirlik yoshiga o‘tish,
asosan, 5-sinflardan boshlanadi. “Endi o‘smir bola emas, biroq katta ham emas” ayni
shu ta’rif o‘smirlik davrining muhim xarakterini bildiradi. O‘smirlik — bolalikdan
kattalikka o‘tish davri bo‘lib, fiziologik va psixologik jihatdan o‘ziga xos xususiyatlari
bilan xarakterlanadi. Bu bosqgichda bolalarning jismoniy va psixik taraqqiyoti juda
tezlashadi, hayotdagi turli narsalarga qgiziqgishi, yangilikka intilishi ortadi, xarakteri
shakllanadi, ma’naviy dunyosi boyiydi, ziddiyatlar avj oladi.

O‘smirlik balog‘atga yetish davri bo‘lib, yangi hislar, sezgilar va jinsiy hayotga
taalluqli chigal masalalarning paydo bo‘lishi bilan ham xarakterlanadi. Bu yoshda
o‘smir rivojida keskin o‘zgarishlar ro‘y bera boshlaydi. Bu o‘zgarishlar fiziologik
hamda psixologik o‘zgarishlardir. Bu bosqichlar o‘smirlik yoshini ikki xil davrga —
kichik o‘smirlik davri va katta o‘smirlik davrlariga to‘g‘ri keladi. Birinchi bosqichda
o‘smir o‘zini ‘“bola”’lardan ajratib, endi o‘zini kattalar olamiga mansubligini
ta’kidlamoqchidek bo‘ladi. Kattalar hayotiga kirishga qiziqish o‘smirlarning asosiy
xarakteristikalari hisoblanadi. Bu davr uchun kattalarning xatti-harakatlariga taqlid

qilish va o‘zining mana shu yarashmagan qiliglariga tanqidiy baho bera olmaslik, uning
katta yoshli kishilarga yaqin bolishi, yordam berayotgan bir guruh tengdoshlari bilan
ortiq darajada bog‘liq bo‘lib qolishi va shu singari holatlar xarakterlidir.

Ikkinchi bosqgichda o‘smir endi o‘zining yosh bola emasligiga shubha qilmaydi
va o‘zligini aniq anglay boshlaydi, o‘z shaxsini ulug’lab, o‘ziga xos harakatlar qila
boshlaydi. O‘smirlarni oz shaxslari haqidagi fikrlar ko*proq qiziqtiradi, ular o‘zlarini
bilishga, magsadli rivojlantirishga, tarbiyalashga harakat qiladilar. O‘smirlik davrida
ichki  erkinlikning o‘sishida, o0‘z-0‘zini anglash layoqatlarida, mustaqil
xattiharakatlarida katta sifat o‘zgarishlari yuz beradi. Bunday o‘zgarishlaming yuzaga
kelishida irodaning ham ahamiyati katta. Iroda oliy psixik funksiya sifatida o‘smirning
erkin harakat qilish quroli, shuningdek, shaxsi rivojining magistral chizig‘i bo‘lib
hisoblanadi. Bu davrga kelib uning harakatlari o°‘zi bilan o‘rtoq bo‘lgan bir guruh
tengdoshlariga bog‘liq bo‘lmay goladi. O‘rtoqlari o‘smirga o‘zi to‘g‘risidagi noto‘g‘ri
tasavvurlardan gaytib, jiddiy o“ylab ko‘rishga uni majbur gilmoqchi bo‘lganlarida ham
u bemalol rad javobini berishi va o‘z fikrida qat’iy turib himoya qilishi mumkin. Bu
davrda o°zga kishilarning ichki dunyosiga ortiqcha qiziqish bilan qarash va o°z xatti-
harakatlarini o‘zi tahlil qilish, 0‘z-0°zini tarbiyalashning elementlarini yuzaga kelishi
mana shu ikkinchi bosqichdagi o‘smirlar hayotiga xos xususiyatlardir. O‘smirlik
davriga ko‘pincha so‘zga kirmaslik, ofjarlik, tajanglik, o‘z kamchiliklarini tan
olmaslik, urushqgoglik kabi salbiy xususiyatlar xosdir. O‘smirlar hayotda, ekranda va
kitoblarda kattalarning mustagilligini va erkinligini, ularning katta va qizigarli
ishlarini, dadil harakatlarini, gahramonliklarini, atrofdagilar orasidagi obrularini
ko‘radilar hamda havas giladilar.

O‘smirda katta yoshli odam bo‘lishga yoki hech bo‘lmaganda katta yoshli odam
bo‘lib ko‘rinishga qiziqish, intilish paydo boladi va bu xohishni amalga oshirish unga
osondek bo‘lib ko‘rinadi. O‘smirlarning ehtiyojlari va imkoniyatlarining o‘zaro mos
kelmasligi o‘smirlar bilan ota-onalari, o‘qituvchilari va boshqa murabbiylari o‘rtasida
qaramaqarshilikni  keltirib chiqaradi. O°smir o‘zining juda ko‘p istaklari,
“xohlayman”larini amalga oshirishga intiladi: katta yoshli odamlar ega bo’Igan hamma
narsalardan foydalanishga, erkin, mustaqil va ozod bo‘lishga intiladi. Tevarak-
atrofdagi odamlarga o‘zining ahamiyatga ega ekanini ko‘rsatish uchun u kuchli,
qo‘rgmas va epchil bo‘lishga intiladi. Tarbiyachilar ham o‘z tarbiyalanuvchilari xuddi
shunday bo’lishlarini istaydilar, ammo ular ana shu fazilatlarning faqat “kerakligi»”
uchun shunday bolishini istaydilar. Ana shunday “xohlayman” va “kerak” o‘rtasidagi
garama-qarshiliklar ba’zan oilada, maktabda keskin ziddiyatli vaziyatlarni yuzaga
keltiradi. Tarbiyalangan odamda “xohlayman” faqat ‘“kerak”ni bajarish orqaligina
amalga oshiriladi.

Agar o‘smir bola tushunishga o‘rgatilmagan bo‘lsa va “kerax” bo‘lgan narsani
bajarishga odatlanmagan bo‘lsa, u o°‘zboshimchaligini namoyon qilish orqali
tarbiyachilarning talablariga garshilik giladi hamda o°zining shaxsiy asoslanilmagan
xohishlari asosida ish tutadi. O‘smirning yangi huquqlarga da’vosi, avvalo, kattalar
bilan o‘zaro munosabatlarning butun muhitiga oid bo‘ladi. O‘smir avval bajonidil
bajaradigan talablarga endi qarshilik ko‘rsata boshlaydi: uning mustaqilligini
cheklashganda, vasiylik qilishganda, yo‘naltirishganda, nazorat qilishganda, quloq
solishni talab gilishganda, jazolashganda, uning gizigishlari, munosabatlari va fikrlari
bilan hisoblashishmaganda u juda xafa bo‘ladi va norozilik bildiradi. O‘smirda o‘z
gadrini bilish hissi paydo bo‘ladi va u o‘zini kamsitish, mustaqillik huquqidan mahrum
qilish mumkin bo‘lmagan inson, deb biladi. Bolalikdagi kattalar bilan bo‘lgan
munosabat haqidagi fikrlari o‘zgaradi va uning o‘z kattaligi darajasi haqidagi
tasavvurlari bilan mos kelmay qoladi. U kattalar huquqini cheklaydi, o‘zinikini esa
kengaytiradi. Kattalarning o0‘z shaxsi va insoniylik qadrini hurmat qilishlarini xohlaydi,
ishonch va mustaqillik namoyon etishga da’vo qiladi, ya’ni kattalar bilan ma’lum teng
huqugqlilikka va ularning shu narsani tan olishlariga erishishga harakat qiladi. O‘smirlik
davriga kimningdir xatti-harakatini imitatsiya qilish xosdir. Ko‘pincha ular o‘zlariga
tanish va yogadigan Kkattalarning xattiharakatlariga imitatsiya, taglid qiladilar.
O’smirlar bu davrda chekish hamda spirtli ichimliklarga qiziqib qolishlari ham
mumkin. O‘smir katta odam, shuningdek, chekuvchi, ichuvchi singari yangi rollarda
o‘zini noqulay his qiladi. Psixik rivoji jihatidan bolalarga yagin, lekin ehtiyojlari
jihatidan kattalarga yaqin bo‘lgan o‘smirda juda ko‘p noqulay va tashvishga tushuvchi
holatlar bo‘ladi va ular o‘smirda krizisni yuzaga keltirib chiqaradi. Bu krizis
o‘smirning ma’naviy o°‘sishi, shuningdek, psixikasidagi o‘zgarishlar bilan ham
bog‘ligdir. Bu davrda bolaning ijtimoiy mavqei o‘zgaradi, o‘zining yaqinlari, do‘stlari,
tengdoshlari bilan yangi munosabatlar yuzaga keladi. Lekin eng katta o‘zgarish uning
ichki dunyosida yuzaga keladi.

Ko‘pgina o‘smirlarda o‘zidan qonigmaslik holati kuzatiladi. Shuningdek, o°zi
haqidagi mavjud fikrlarining bugun unda sodir bo‘layotgan o‘zgarishlarga to‘g‘ri
kelmayotganligi o‘smirning asabiylashishiga olib keladi. Bu esa o‘smirda o‘zi haqida
salbiy fikr va qo‘rquvni yuzaga keltirishi mumkin. Ba’zi o‘smirlarni nima uchun
atrofdagilar, kattalar, shuningdek, ota-onasiga qarshi chigayotganligini anglay
olmayotganligi tashvishga soladi. Bu holat ularni ichdan asabiylashishlariga sabab
bo’ladi va o‘smirlik davri inqirozi yuzaga keladi. Krizis boladagi mavjud tushkunlik,
yolg‘izlikka intilish, passivlik yoki aksi, o‘jarlik, qaysarlik, agressivlik, hayotga salbiy
munosabatlarning kechishida namoyon bo‘ladi. Bunday paytlarda u o‘zi singari katta
fiziologik, psixologik o‘zgarishlar kechayotgan o‘rtog‘i bilan mulogot gilishga katta
ehtiyoj sezadi. Do‘sti 0‘smirga 1jobiy ta’sir qiladimi yoki uni yo‘ldan urib, yomon ta’sir

giladimi — bu narsa uning axloqiy qiyofasi bilan bog‘liq. O‘rtoqlarining ta’siri ostida
o‘smir o°‘zining ehtiyojlari va istaklarini qondirishi mumkin. Agarda bundan
ganoatlanish unga katta mamnunlik bag‘ishlasa, bunday hollarda uning ba’zi bir
harakat yoki qiliglarga nisbatan bo‘lgan tasodifiy qiziqishlari dastavval ishtiyoqqa,
undan keyin ehtiros yoki odatga aylanishi mumkin. Ana shunday yo‘l bilan
o‘quvchilarda, masalan, matematikaga, fizika yoki ximiyaga, duradgorlik, slesarlik
yoki gandaydir boshqa bir ishlarga nisbatan ishtiyoq yuzaga keladi, ammo o‘quvchilar
xuddi shunday yo‘l bilan yolg‘onchilikka, bezorilikka va boshqa axlogsiz xatti-
harakatlarga ham o‘rganib qolishlari mumkin. O‘smirlik davridagi barcha nomunosib
harakatlar bir onda o‘tib ketadigan xohishlarning ko‘pligidan va kelib chigadigan
oqibatni nihoyatda yuza tarzda ko‘ra bilishlikdan kelib chiqadi. Deyarli barcha zararli
xohishlar oldin zararsiz va yengillik bilan amalga oshiriladigandek bo‘lib ko‘rinadigan
ko‘ngil ochish tarzidagi ishlardan boshlanadi. Aslida esa bu ishlarni amalga oshirishga
o‘smirlarning imkoniyatlari yetmaydi. Bunga shaxs taraqqiyotining tabiiy ehtiyojlari
ta’sir qiladi. Agarda o‘smir bolalar faqat bajara oladigan ishlarni qilganlarida edi, ular
o‘zlarining psixik xususiyatlarini rivojlantira olmagan bo‘lar edilar. O‘smirlar,
o‘zlarining turli xil xohishlarini bevosita qondirishdan bo‘lak narsani ko‘ra olmaydilar
va bunday xohishlar xatarli oqibatlarga tomon yo‘llaganda o‘zlarini vaqtida to‘xtatib
gola olmasliklari ham mumkin.

O‘quvchilarni o‘z xatti-harakatlarining oqibatlarini oldindan ko‘ra bilishga va
o‘zlarini tuta bilishga o‘rgatish tarbiyachilarning asosiy vazifasidir. O‘smirlar haddan
tashqari g‘ayratli va besaramjon bo‘ladilar, ular uchun bekorchilik juda og*‘irdir, bir xil
tarzdagi ishlardan tezda toliqadilar, bir xildagi ish bilan gizigmay qo‘yadilar, bu esa
ularning ta’lim jarayonlari muvaffaqiyatiga kuchli ta’sir qiladi. Binobarin, o‘smirlarga
muvaffaqiyatli ta’lim va tarbiya berishda ularni turli faoliyatlarga qiziqtirish va turli
xil foydali mashg‘ulotlarga jalb qilish hamda qiyinroq, lekin kuchlari yetadigan ishlar
bilan shug‘ullantirish nihoyatda muhimdir. “O‘smirlik yoshining mohiyati shundan
iboratki, o‘smir birmuncha faolroq ijtimoiy muhitga yetilgan bo‘lib, bolalik chog‘ida
vujudga kelgan eski munosabatlarni buzib, ana shu muhit uchun kurasha boshlaydi”.
Har bir o‘smir muvaffaqiyatli ishlar bilan tevarak-atrofdagi odamlar o‘rtasida oz
shaxsini tasdiglashga intiladi. Kattalar o‘smirlarning foydali jamoa ishlarida
muvaffaqiyatga erishishlarida yordam berishlari va bu bilan ularning o‘z qadr-
gimmatlarini  namoyon qilishlariga imkon berishlari lozim. Aks holda ular
boshqalarning oldida o‘zlarini yuqori qo‘yishlari, bepisandlik gilishlari mumkin. Buni
ular o‘zlarining qadr-gimmatlari tan olinmaganligi yoki kamsitilganligiga garshi
chiqib, salbiy ishlar va xatti-harakatlar orgali amalga oshirishlari mumkin bo‘ladi.
O‘smirlar nihoyatda taqlidchan bo‘lib, ularda hali aniq bir fikr, dunyoqarash
shakllanmagan bo‘ladi. Ular tashqi ta’sirlarga va hissiyotlarga juda beriluvchan

bo‘ladilar. Shuningdek, ularga mardlik, jasurlik, tantiglik ham xosdir. Tashqi
ta’sirlarga beriluvchanlik o‘smirda shaxsiy fikrni yuzaga kelishiga sabab bo‘ladi, lekin
bu shaxsiy fikr aksariyat hollarda asoslanmagan bo‘ladi. Shuning uchun ham ular ota-
onalarning, atrofdagi kattalarning, ustozlarning to‘g‘ri yo‘Ini ko‘rsatishlariga qaramay,
o‘z fikrlarini o‘tkazishga harakat qiladilar. O‘smirlarga farosatlilik, tejamkorlik,
ehtiyotkorlik va uzoqni ko‘ra bilishlik kabi psixik xususiyatlar hali yetishmaydi.
Tengdoshlari, shuningdek, sinfdoshlari guruhida o‘smir o‘zining kelishuvchanlik
xususiyati bilan namoyon bo‘ladi. O‘smir o‘z guruhiga bog‘liq va qaram bo‘lgani
holda shu guruhning umumiy fikriga qo‘shilishiga va uning qarorini doimo bajarishga
tayyor bo‘ladi. Guruh ko‘pincha o‘smirda “biz” hissining shakllanishiga yordam beradi
va uning ichki holatini mustahkamlaydi. O‘smir yoshdagi bola uchun do‘st tanlash juda
katta ahamiyatga ega. O‘smirlik davrida do‘stlik juda qadrli hisoblanadi. Do‘stlar
doimiy ravishda ruhan, qalban yaqin bo‘lishga ehtiyoj sezadilar. Bu ehtiyoj o‘smir
do‘stlarning holahvol so‘rashishi va ko‘rishishlarida (qol berib, quchoq ochib
ko‘rishish) birga o‘tirish va birga yurishga harakat qilishlarida ko‘rinadi. Ko‘pgina ana
shunday juda yaqin munosabatlar, o‘smirlarning shaxs bo‘lib shakllanishida,
hamkorlikdagi harakatlarining izi inson galbi va xotirasida bir umrga saglanib goladi.
O‘smir yoshlarning xulg-atvori va faoliyatlarida ba’zan o‘zlarining kuchlari
yetmaydigan garama-qarshiliklar paydo bo‘ladi.

XULOSA

O‘smirlar, garchi hamma vaqt ham bunga tayyor emasliklariga garamay,
mustaqillikka intiladilar. Ammo ko‘pincha mustaqil ish-harakatlar uchun ularning
imkoniyatlari bo’lmaydi. Demak, ularni mustaqil faoliyatga yaxshiroq tayyorlash va
ularga mustagil ishlarni ishonib topshirish hamda muvaffagiyatli bajarilishini hamma
vositalar bilan ta’minlash kerak. O‘z-o‘zidan ko‘rinib turibdiki, o‘smirlar psixikasida
ijobiy tomonlar yetarli darajada mavjuddir. Bu ijobiy tomonlardan foydalanib va ularni
rivojlantirish, salbiy ishtiyoq, mayl, ishlar va xatti-harakatlarni yo‘qotish kerak. Katta
o‘smirlar asta-sekinlik bilan bevosita ishlari va xatti-harakatlarining natijalarini hamda
oqibatlarini oldindan ko‘ra boshlaydilar. Ularda o‘z-0°zini tuta bilish, matonat paydo
bo’ladi, qarorlari birmuncha qat’iy bo’la boshlaydi, iroda tarkib topadi. Ular
o‘zlarining faoliyatlarida ishtiyoq va istaklardan ko‘ra ko‘proq sog‘lom fikrga
asoslanadigan bo‘ladilar. Ularning ichki kechinmalari va hayajonlari endi irodaviy
nazoratga bo‘ysundirilgan bo‘ladi. Lekin axloqiy va estetik hislarning taraqqiyoti
tufayli ichki kechinmalari va hayajonlari yanada kuchliroq bo‘ladi. Kattalarga nisbatan
go‘pol munosabatning paydo bo‘lishi, noxush xulg-atvor alomatlari, o‘smir
yashaydigan ijtimoiy shart-sharoitlar, uning tengdoshlari va turli jamoalardagi mavgei,
kattalar bilan munosabati, maktab va oilasidagi munosabatlari sababli yuzaga

keladigan xarakter belgilaridir. Mana shu ijtimoiy sharoitlarni o‘zgartirish yoli bilan
o‘smirlarning xulg-atvoriga to‘g‘ridan to‘g‘ri ta’sir ko‘rsatish mumkin.

